
Z cyklu: Òdjimczi słowã – 65 (Sonet do piwa) 

 

Jes të ale bùrsztinowé w kùfliskù zëmnym! 

Pierzëną przëkrëté szëmù, co chmielã szmakô 

Na nocë pargù widzawiszczã tak przëjemnym 

Ceszisz òczë i dëszã - wanożącë flaką... 

 

Jãzëk sã kąsk pińdlô i nazôt rozrzesziwô 

Gôdka płënie òglowô: ò wszëtczim, ò niczim 

Póczi jesz cążi w rãce jantarowé piwò  

Co je bùten, co w swiece - nijak sã nie liczi... 

 

Niglë chłop nóm przëniese zapiekóné sërë 

Ùszanowanié skłôdóm Cebie, mój napitkù 

Bądz pòchwôloné wiedno: witro, wczora, terô 

 

Za zëmùchno-gòrzką znajemnosc naszą żimką 

A wspòmnij përznã tegò, co rôd surpôł Cebie 

Tomatą pòprzëgrizôł, léj-sërã a fritką... 

